
Форумның негізгі тақыры­
бының бірі жасанды интеллектті 
сот төрелігінде қолдану болды. 
Қазақстан ЖИ пайдалана оты­
рып, өзінің цифрлық шешімдері 
мен әзірлемелерін ұсынды.

Жоғарғы Сот Төрағасы  
Асламбек Мерғалиев сот 
жүйесін цифрландыру еліміздің 
жасанды интеллектін және 
цифрлық трансформациясын 
кеңінен енгізу бойынша Пре­
зидент қойған міндеттер шең­
берінде жүргізіліп жатқанын 
атап өтті. Бұл ретте адамның айқындаушы 
рөлін сақтай отырып, жаңа технологияларды 
жауапкершілікпен және қауіпсіз қолдану 
негізгі қағидат болып қала береді.

Қазақстанды цифрландыру деңгейі халық­
аралық бағалаулармен расталады. Ел БҰҰ-
ның электрондық үкіметінің жаһандық даму 
индексінде 24-ші, Еуропа Кеңесінің 47 елі 
арасында сот төрелігінде ақпараттық техно­
логияларды қолдану бойынша Сот төрелігінің 
тиімділігі жөніндегі Еуропалық комиссия 
(CEPEJ) рейтингінде 4-ші орында, сондай-ақ 
Құқық үстемдігі индексінің «Азаматтық сот 
төрелігі» факторы бойынша өңірде көш бас­
тап тұр.

Қазақстандық IT-шешімдер: виртуалды 
сот үшін негіз жасайтын аумақтан тыс сот­
тылық, «Судьяның цифрлық көмекшісі» 
және жасанды интеллект алгоритмдері 
қатысушылардың қызығушылығын ту­
дырды.

Конференция барысында қатысушылар 
сондай-ақ судьялардың тәуелсіздігі және 
олардың жұмыс жағдайлары, сот кадрларын 
іріктеу стандарттары мен дауларды шешудің 
баламалы тәсілдерін дамыту мәселелерін 
талқылады. Форум қорытындысы бойынша 

СЕУЛДЕ ҚАЗАҚСТАНДЫҚ СОТ ТӨРЕЛІГІНІҢ 
ЦИФРЛЫҚ ЖЕТІСТІКТЕРІ ТАНЫСТЫРЫЛДЫ

делегация басшылары сот диалогын нығайту 
және юрисдикциялар арасындағы өзара іс-
қимылды кеңейту ниетін растады.

Асламбек Мерғалиев Кореяның жоғары 
сот органының басшысы Чо Хи-Дэмен, 
Моңғолия жоғары сот органының басшысы 
Цогт Цэндпен, Чехия жоғары сот органының 
басшысы Петр Ангьялошшимен, Жапония 
жоғары сот органының басшысы Имасаки 
Юкихикомен және Өзбекстан жоғары сот 
органының басшысы Робахон Махмудовамен 
бірқатар екіжақты кездесулер өткізді.

Тараптар Қазақстанда жүргізіліп жатқан 
сот қайта құруларын, заңнаманы жаңғыр­
туды, сот төрелігін цифрландыруды және жа­
санды интеллектті жауапкершілікпен қолдану 
қағидаттарын сақтауды талқылады.

Кездесулер барысында Асламбек Мер­
ғалиев сот төрелігін одан әрі цифрландыру 
басты қағидатқа негізделуі тиіс екенін атап 
өтті: технология судьяға көмектеседі, бірақ 
оны алмастырмайды.

«Дәл осындай тәсіл Қазақстанда қалып­
тасып жатқан Болашақ сот моделінің 
негізінде жатыр, онда заманауи технология­
лар адам мен сот төрелігіне қызмет етеді», –  
деп атап өтті Жоғарғы Сот Төрағасы.

АҚШ, Канада, Қытай, Жапония және Сингапурды қоса алғанда, 
әлемнің 40 елінің жоғары сот органдарының басшылары  
Сеулде Азия мен Тынық мұхиты елдерінің Жоғарғы сот 
төрағаларының XX конференциясында – ең ірі халықаралық  
сот форумдарының бірінде жиналды.

